
శ్రీరస్తు


శ్రీరంగమాహాత్మ్యము

తృతీయాశ్వాసము




      శ్రీచరణ కమల మకరం

      దోచిత సురవాహినీ మహోర్మినిచయ ము

      క్తాచయ విలసన్మంజీ

      రాచరితవిలాస వేంకటాచలవాసా.

వ. అవధరింపుము. నాగదంతమహామునికి వ్యాసు లానతిచ్చిన తెరంగున సూతుండు

      శౌనకాదుల నుద్దేశించి.

మ. అది యట్లుండెను నాగదంత విను మత్యాశ్చర్య మింకొక్క టు

      న్నది యాలింపుము చంద్రపుష్కరమహాత్మ్యం బొండు మున్నచ్యుతున్

      మదిలో నుంచి సనత్కుమారుఁ డతిభీమంబౌ తపం బుర్వియున్

      జదలున్ యోగదవానలార్పులఁ దపింపం జేసె ఘోరంబుగన్.

క. ఇంద్రుఁ డదియెఱిఁగి యితఁడీ, సాంద్రతపం బెద్దివేడి సల్పెడినో ని

      స్తంద్రుండై యని మాన్పఁగ, చంద్రాస్యల ననుప వారు సంయమియెదురన్.

సీ. చల్లనై వలపులు జల్లుచు నసియాడు మలయాగశీతలమారుతములు

      కలయంగ పండువెన్నెలనిండ మిన్నంది పొడచూపె పున్నమ కడలిపట్టి

      మాయఁ బూయక పూచెఁ గాయకకాచెనా కనిపించె పేరుటామని తుపాకి

      వెలచాగనిలు పువ్వులకోలలుం బూని దండుపూనిక మదనుండు నిలిచె

      శారికాకీరకేకిమయూరహంస, కోకిలమధువ్రతాదులుక్కోలుగలసె

      పూనినసనత్కుమారు తపోవనమున, నెందుఁ జూచిన శతమన్యుఁ డెచ్చరించె.

క. జిలిబిలి పాటలు నాటలు, కులుకులు కిలకిలలు ముద్దుగొనండు వలుకుల్

      కలికిమిఠారపుఁజూపులు, గలయచ్చర లింద్రహితముగా వనవీథిన్.

		 ఈ పేజీలో చివరి మార్పు 25 నవంబరు 2020న 00:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

